
ЯНГИ КОРХОНАДА 500 НАФАР ХОТИН-ЈИЗ 
БАНДЛИГИ ТАЪМИНЛАНАДИ

Лойиҳа қиймати 30 миллиард 
сўмни ташкил этган корхонада 
500 нафар хотин-қиз иш билан 
таъминланади. Янги объект йил-
лик 2,4 миллион дона трикотаж 

маҳсулотини ишлаб чиқариш қув-
ватига эга.

Корхона иш бошлаши билан 
Россия Федерацияси билан бир 
йиллик ҳамкорлик шартномаси 

имзоланиб, экспорт учун эркаклар, 
аёллар ва болалар кийимлари ти-
киш йўлга қўйилди.   

Мақсад ҲАБИБУЛЛАЕВ 
(ЎзА) олган сурат.

Қорақалпоғистон Республикаси Кегейли тумани “Оқтуба” овул фуқаролар йиғини ҳудудида 
Андижон вилояти ҳокимлиги ташаббуси билан “Aqtuba textil group” корхонаси ўз фаолиятини бошлади.

ҚОРАҚАЛПОҒИСТОН РЕСПУБЛИКАСИ

Мамлакат иқтисодиёти ва аҳо-
ли бандлигида саноат жуда кат-
та ўрин тутади. Бу соҳага зарур 
шароит яратиш мақсадида сўнгги 
йилларда 19 та эркин иқтисодий 
зона ва 400 дан зиёд кичик саноат 
зонаси ташкил этилди, уларнинг 
инфратузилмасига 10 триллион 
сўм йўналтирилди. Шунингдек, 
тўқимачилик, кимё, қурилиш ма-
териаллари, чарм, фармацевтика, 
электр техникаси каби тармоқлар-
ни “драйвер”га айлантириш учун 
3 миллиард долларлик молиявий 
ресурслар ажратилди. Саноатни 
хомашё билан таъминлаш учун 
 геология-қидирув ишлари 3 баро-
бар кўпайтирилиб, 600 тадан зиёд 
янги кон аниқланди.

Натижада охирги беш йилда 
саноат корхоналари сони 2 баро-
бар кўпайиб, 100 мингтага етди, 
ишлаб чиқариш ҳажми 1,4 бара-
варга кўпайди.

Бу ҳудудлар ривожига ижобий 
таъсир қилмоқда. Жумладан, Жиз-
захда илгари бўлмаган қурилиш 
материаллари, автомобилсозлик, 
озиқ-овқат саноати каби янги тар-
моқлар пайдо бўлди. Биргина қу-
рилиш материаллари бўйича 220 
та лойиҳа ишга туширилиб, вилоят 
саноатида бу соҳанинг улуши 20 

фоиздан ошди.
Самарқанд, Сирдарё, Наман-

ган ва бошқа ҳудудларда металлни 
қайта ишлаш бўйича 19 та йирик 
лойиҳа амалга оширилган. Наман-
ганда ташкил этилган 54 та янги 
кичик саноат зонасида 2022 йилда 
3 триллион сўмлик маҳсулот ишлаб 
чиқарилган.

Кимё саноатида охирги уч йил-
да ишлаб чиқариш ҳажми 1,5 ба-
раварга, экспорт эса 2 бараварга 
ошган.

Шу билан бирга, айрим ҳу-
дудларда натижалар имконият 
даражасида эмас. Хусусан, 2022 
йилда Навоий, Бухоро ва Тошкент 
вилоят ларида саноат ўсиши кўнгил-
дагидек бўлмаган. Қорақалпоғистон 
Республикаси, Жиззах, Қашқадарё, 
Сурхондарё, Фарғона ва Хоразмда 
ип-калавани қайта ишлаш даража-
си пастлигича қолган. Наманган, 
Самарқанд ва Навоийда озиқ-овқат, 
чарм-пойабзал, мебель ишлаб 
чиқариш салоҳияти етарлича ишга 
солинмаган.

Шу боис йиғилишда жорий йил-
да саноатни ривожлантириш, соҳа-
га инвестицияларни кўпайтириш ва 
захираларни ишга солиш чора-тад-
бирлари муҳокама қилинди.

Давлатимиз раҳбари саноат 

учун янги имкониятлар ва қўшимча 
молиявий ресурслар берилишини 
таъкидлади.

Биринчи имконият – банк нор-
мативлари қайта кўриб чиқилиб, 
тижорат банкларида корхоналарга 
кредит ажратиш учун қўшимча 55 
триллион сўм ресурслар таъминла-
нади. Бу – битта туманда ўртача 20 
миллион долларлик инвестицияга 
қўшимча манба, дегани.

Иккинчи имконият – 2023 йилда 
саноат зоналари ва йирик инвести-
ция лойиҳалари инфратузилмаси 
учун 1,7 триллион сўм йўналтири-
лади. Шунингдек, “Ғиждувон” ва 
“Қўқон” эркин иқтисодий зоналари 

ҳудуди кенгайтирилади. Қорақал-
поғистон ва Қашқадарёда “Ургут” 
эркин иқтисодий зонасининг фи-
лиаллари ташкил этилади.

Учинчи имконият – 2023 йилдан 
бошлаб, иқтисодий ривожланиши 
орқада бўлган тўртинчи ва бешинчи 
тоифадаги 60 та туманга 27 турдаги 
солиқ имтиёзи, субсидия ва префе-
ренциялар берилганидир.

Тўртинчи имконият – гиламчи-
лик, уй текстили, чарм ва заргарлик 
тармоқлари учун тақдим этилаётган 
енгилликлар. Унга кўра, 2023 йилда 
тўқимачилик лойиҳаларига қўшимча 
300 миллион доллар йўналтирилади. 
Чарм-пойабзал саноатида 200 дан 

ортиқ турдаги импорт хомашё бўйича 
божхона имтиёзлари уч йилга узай-
тирилади. Заргарларга  хомашёни 
чегирма билан сотиб олиш имкония-
ти ҳамда солиқ, божхона ва банк 
имтиёзлари берилади.

Президентимиз бу имконият-
ларни аҳоли ва тадбиркорларга 
етказиб, жойларда лойиҳаларни 
кўпайтириш зарурлигини таъкид-
лади.

Саноат зоналарида 1 минг 264 
та лойиҳа ишга туширилиши ай-
тилди. Шунингдек, Навоий вилоя-
тида 6-гидрометаллургия заводини 
ҳамда Олмалиқда 3-мис бойитиш 
фабрикасини ишга тушириш, Анди-
жонда замонавий қуюв цехини ва 
Чирчиқда қишлоқ хўжалиги маши-
насозлик кластерини тўлиқ қувватга 
чиқариш ҳам муҳим вазифалардан.

Мутасаддиларга саноат коопе-
рациясини кенгайтириб, 6 милли-
ард долларлик маҳаллийлаштириш 
лойиҳаларини амалга ошириш, 
ҳудудий инвестиция дастурлари-
га киритилган 3 мингга яқин лой-
иҳаларни вақтида ишга тушириш 
бўйича топшириқлар берилди.

Умуман, барча манбалар эвази-
га жорий йилда саноатни 14 фоизга 
ошириш имконияти борлиги кўрса-
тиб ўтилди.

Йиғилишда муҳокама қилинган 
масалалар юзасидан саноат тар-
моқлари раҳбарлари ва ҳокимлар 
ўз режа ва таклифларини билдир-
ди.

ЎзА

САНОАТ РИВОЖИ УЧУН ЯНГИ ИМКОНИЯТЛАР
Президент Шавкат Мирзиёев раислигида 10 январь куни саноатни ривожлантириш ҳамда қўшимча 

захираларни аниқлаш масалалари бўйича видеоселектор йиғилиши ўтказилди.

Семинар давомида қат-
нашчилар пешлавҳаларда-
ги тақдимотлар ва даладаги 
амалий ишлар билан таниш-
дилар. Уларга шўрланган 
майдонларда амалга ошири-
ладиган агротехник тадбир-
лар, қўлланиладиган воси-
талар ҳақида маълумотлар 
берилди. Шунингдек, янги 
режалар муҳокама қилинди.

Таъкидланишича, энди-
ликда олдинги йиллардаги-

дек, ойлаб шўр ювишга сув 
беришнинг имкони йўқ. Мав-
жуд сувлардан оқилона фой-
даланиш учун эса ерларни 
шўр ювишга сифатли тайёр-
лаш лозим. Шу боис жорий 
йилда бу тадбирга алоҳида 
тайёргарлик кўрилмоқда. 
Хусусан, вилоят бўйича 72 
минг гектарга яқин майдон-
да шўр ювиш тадбирларини 
ўтказиш белгиланган.

(Давоми 3-саҳифада)

САЙХУНОБОДДА ЯНГИ 
МАШИНА-ТРАКТОР ПАРКИ ВА 
БИОЛАБОРАТОРИЯ

СИРДАРЁ ВИЛОЯТИ

ФАОЛИЯТ БОШЛАДИФАОЛИЯТ БОШЛАДИ
Сайхунобод туманида шўр ювиш бўйича 
кўргазмали амалий семинар ўтказилди. Унда 
вилоят ҳокими вазифасини бажарувчи 
Акмалжон Махмудалиев, сектор раҳбарлари, 
соҳага алоқадор корхона ва ташкилотлар 
масъуллари, фермер хўжаликлари ва 
кластерлар вакиллари иштирок этди.

 Тавсиялар

¯̄АНДАЙ АСРАЛАДИ?АНДАЙ АСРАЛАДИ?
КЕСКИН СОВУЈДА ЈИШЛОЈ Х¤ЖАЛИГИ 
ЭКИНЛАРИ ВА ЧОРВА МОЛЛАРИ

10-15-январда республикамизда ҳаво ҳароратининг 
кескин совиб кетиши далалардаги қишлоқ хўжалиги 
экинлари ва чорвачиликка қандай таъсир кўрсатади? 
Ўзбекистон Республикаси Қишлоқ хўжалиги вазирлиги 
мамлакатимиздаги фермер хўжаликлари, боғбонлар, 
иссиқхона ва томорқа ер эгаларига ўз тавсияларини берди.

(Давоми 2-саҳифада)

Хоразм вилояти ҳоким-
лиги ва Шимолий-ғарбий 
ҳарбий округи қўмондон-
лиги ҳамкорлигида ташкил 
этилган тадбирда ёшлар, 
ҳарбийлар, уларнинг оила 
аъзолари, кенг жамоатчи-
лик вакиллари иштирок 
этди.

Вилоят ҳокими вази-
фасини бажарувчи, ҳар-
бий-маъмурий сектор 
раҳбари Жўрабек Раҳи-
мов ва Шимолий-ғарбий 
ҳарбий округ қўшинлари 
қўмондони полковник 
Фарҳоджон Шерматов 
сўзга чиқиб, ёшларни 
ҳарбий-ватанпарварлик 
руҳида тарбиялаш, Қу-
ролли Кучларимиз учун 
етук малакали кадрлар 
тайёрлаш ва соҳада олиб 
борилаётган кенг кўлам-
ли ислоҳотлар ватанимиз 
сарҳадларининг дахлсиз-
лигини яна мустаҳкамла-
ётгани хусусида тўхталди. 

Фестивалда ҳарбий 
парад, замонавий қу-
рол-аслаҳа ва техника-
лар кўргазмаси, ҳарбий 
оркестр ва ҳарбий хиз-
матчиларнинг кўргазма-
ли чиқишлари намойиш 
этилди. 

Фестиваль доирасида 
ташкил этилган югуриш 
марафони, арқон тортиш, 
тош кўтариш, камондан ўқ 
отиш ва бошқа спорт му-
собақалари ғолибларига 
диплом ва қимматбаҳо 
совғалар топширилди.

– 2016 йилдан бери 
ҳарбий хизматдаман, 
– дей ди кичик сержант 
Асилбек Нурмаматов. – 
2019, 2020, 2021 йилларда 
Ўзбекистон қуролли кучла-
ри ҳарбий хизматчилари 
ўртасида ўтказилган тош 
кўтариш мусобақаси, ол-
тин марафон ва энг илғор 
разведка аълочиси му-
собақаларида иштирок 
этдим ва ғолиб бўлдим. 
2022 йилда “Мард ўғлон” 
давлат мукофоти билан 

тақдирландим. Халқимиз, 
Президентимиз, ота-она-
миз ва яқинларимизнинг 
ишончи бизга куч бағи-
шлайди. 

Давлатимиз раҳбари 
Жалолиддин Мангуберди 
ҳайкалининг очилиш маро-
симидаги нутқида Урганч 
шаҳрида буюк саркарда 
номи билан аталувчи ҳар-
бий йўналишдаги таълим 
муассасаси ташкил қили-
нишини таъкидлаган эди. 
Қисқа муддатда маҳаллий 
бюджет маблағи ҳисоби-
дан 300 ўринга мўлжал-
ланган замонавий ўқув 
маскани бунёд этилди. 

Муассасада 4 қаватли 
ўқув биноси, 300 ўринли 
ётоқхона, ошхона, мада-
ният саройи, ҳарбий тай-
ёргарлик машғулотлари 
учун жанговар тайёргар-
лик майдончалари, спорт 
мажмуаси, бошқа зарур 
қўшимча бинолар барпо 
этилган ва энг сўнгги ру-
сумдаги техник воситалар 
билан жиҳозланган. 

Вилоят ҳокими ўқув 
муассаса қурилиши ва 
жиҳозланишини кўздан 
кечирди. Сўнг Шимо-
лий-ғарбий ҳарбий округ 
қўмондонлиги раҳбарияти 
ҳамроҳлигида “Янгиариқ” 
умумқўшин полигонида 
ҳарбийлар учун яратил-
ган шароитлар билан та-
нишди. Ўтган йил ушбу 
дала-ўқув майдонида 
жойлашган 27 та ҳарбий 
ва ижтимоий объектда 
вилоят ҳарбий-маъмурий 
сектори молиявий кўмаги 
билан қурилиш ва рекон-
струкция ишлари олиб бо-
рилди. Хусусан, полигонда 
замонавий кўринишда 350 
ўринли иккита ётоқхона, 
20 та машғулот хонадан 
иборат бўлган иккита ўқув 
биноси, 300 ўринли ошхо-
на, 150 кишига мўлжал-
ланган алоҳида санитар 
тизим янгидан қурилди.

(Давоми 2-саҳифада)

 14 январь – Ватан ҳимоячилари куни

МИЛЛИЙ АРМИЯМИЗ –
ЯНГИ ¤ЗБЕКИСТОННИНГ 
МУСТАҐКАМ ЈАЛЈОНИ

Мамлакатимиз Қуролли Кучлари ташкил 
топганлигининг 31 йиллиги ва 14 январь 
– Ватан ҳимоячилари кунига бағишлаб 
Урганч шаҳрида “Миллий армиямиз – Янги 
Ўзбекистоннинг мустаҳкам қалқонидир!” 
шиори остида ҳарбий-ватанпарварлик 
фестивали ўтказилди.

Шаҳриёр ОРТИҚБОЕВ (ЎзА) 
олган суратлар.



“Индорама Агро” МЧЖ кластер корхонасига қарашли ер майдонлари атрофидаги кўп йиллик 
дарахтлар махсус техникалар ёрдамида илдизи билан қўпорилди

САЙХУНОБОДДА ЯНГИ МАШИНА-ТРАКТОР ПАРКИ ВА 
БИОЛАБОРАТОРИЯ ФАОЛИЯТ БОШЛАДИ

(Боши 1-саҳифада)
Шундан, 6 680 минг гектари 

кучли шўрланган майдон бўлса, 
64 553 минг гектари ўрта ва 205 
979 минг гектарини кучсиз шўр-
ланган майдонлар ташкил этади. 
Бу борада барча туманлардаги 
экин майдонлари кесимида шўр-
ланиш даражаси ва шўр ювиш 
тадбирларини ўтказиш жадвал-
лари ишлаб чиқилган.

Семинар доирасида “Poly tex 
agro” МЧЖнинг машина-трактор 
парки ва “Sayxun pharm plant” 
МЧЖнинг замонавий биолабо-
раторияси фойдаланишга топ-
ширилди.

Машина-трактор паркида 13 та 

ғалла ўриш ва 24 та пахта териш 
комбайни, 6 та ҳайдов, 32 та уни-
версал ва 46 та чопиқ трактори, 
4 та юк, 20 та енгил машина ва 
12 та бошқа қишлоқ хўжалигида 
фойдаланидан техникалар, шу-
нингдек, 6 та айланма омоч, 20 та 
пневматик сеялка, 46 та культива-
тор, 50 та тиркама ва 103 тадан 
зиёд бошқа агрегатлар мавжуд. 
Бу ерда 105 та доимий ва 30 та 
мавсумий иш ўрни яратилган.

Янги ташкил этилган биола-
боратория энг сўнгги ускуналар 
билан жиҳозланган бўлиб, айни 
вақтда 20 нафар ходим фаолият 
юритмоқда.

– Жорий йилда зараркунан-

даларга қарши биологик усул би-
лан курашиш учун 40 килограмм 
трихограмма, 18 миллион дона 
бракон ва 3 000 дона олтин кўз 
ишлаб чиқаришни режалаштирил-
ганмиз, – дейди биолаборатория 
мудири Алмуҳаммад Носиров. - 
Ҳудуддаги 1 та кластер ва 30 та 
фермер хўжалиги билан шартно-
ма тузилган.

Иштирокчилар машина-трак-
тор паркидаги мавжуд техникалар, 
биолаборатория фаолияти ва бу 
ерда яратилган шарт-шароитлар 
билан яқиндан танишди.

Сирдарё вилояти 
ҳокимлиги

Матбуот-хизмати.

(Боши 1-саҳифада)
Кузги бошоқли дон экинининг қиш-

ки совуққа чидамли бўлиши ундаги 
тўплаш тугунининг қанчалик чуқурли-
гига ва бошқа омилларга боғлиқ. Кузги 
бошоқли дон экинларининг совуқдан 
зарарланмаслиги учун қуйидаги зарур 
чора-тадбирларнинг кўрилиши мақ-
садга мувофиқ:

● кеч экилган, айниқса, айрим 1-2 
барг ҳолатида бўлган ғалла майдон-
ларига чириган маҳаллий ўғит (гўнг) 
сепиш;

● ғўза қатор ораларига экилиб, 
ҳозирги кунгача ғўзапоялардан тоза-
ланмаган майдонларда ғўзапоядан 
тозалаш ишларини совуқ кунлар ту-
гагунга қадар тўхтатиш;

● электр энергия чекловлари бў-
лишини инобатга олиб, насос агре-
гатлари ва лоток тармоқларининг 
музлаб ёрилишининг олдини олиш 
учун улардан фойдаланишни вақтин-
ча тўхтатиш;

● совуқ таъсирида ғаллага зарар 
етиши кузатилган ҳолатларни барта-
раф этиш бўйича қишлоқ хўжалиги 
мутасаддилари ва олимлар иштиро-
кида штаблар ташкил этиш.

САБЗАВОТЧИЛИК
ВА ПОЛИЗ ЭКИНЛАРИ

Ҳозирда республикамиз дала ер 
майдонларида асосан август- сентябрь 
пиёзлари ва саримсоқпиёзлар экил-
ган. Ушбу сабзавот экинларини кескин 
совуқдан асраш учун қуйидаги тавсия-
ларни қўллаш лозим:

● экин майдонларини устини плён-
ка қопламалари оддий ёки дуга усулда 
қоплаш;

● маҳаллий чириган гўнг, шоли қи-
пиғи ва апилка билан мўлчалаш;

● сомон ёки майин хашаклар би-
лан ўсимлик устини ёпиб чиқиш каби 
чора-тадбирлар.

Шу билан биргаликда сабзавот-
лар экилган дала майдонида шамол 
оқимига қараб олов ёқиб тутатиш ҳам 
фойда беради.

● Тўқсонбости усулида экилган 
сабзавот экинларидан сабзи, пиёз, ош 
лавлаги, кўкат сабзавотлар (исмалоқ, 
укроп, петрушка, селдерей, кашнич, 
салат) экинлари уруғлари ҳали ердан 
униб чиқмаган ва уларни совуқдан за-
рарланиш эҳтимоли жуда паст дара-
жада. Иссиқхоналарда помидор ва бо-
дринг етиштиришда иншоотдаги ҳаво 
ҳарорати ўсимликлар учун мос бўлиши 
лозим. Иссиқхонада етиштирилаётган 
бодринг ҳарорат 0 0 даражага  тушиб 

кетганда нобуд бўлади. Помидорнинг 
эса +70 даража ҳароратда илдиз тизи-
ми, -1-20 даража совуқда эса ўсимлик-
нинг ўзи нобуд бўлади;

● иссиқхоналарда исириқ, похол 
ёки эскирган техник балонларини ёқиб 
тутатиш натижасида ҳам 2-30 дара-
жа иссиқлик бериш ва ушлаб туриш 
мумкин.

● Иссиқсевар сабзавот экинла-
ридан помидор, ширин қалампир ва 
бақлажон кўчатларини иссиқхонада 
тайёрлашни ҳамда бодринг ва полиз 
экинлари уруғларини экишни вақтин-
чалик тўхтатиб туриш керак. Ҳар бир 
далада ҳаво ҳароратини кузатиб,   

-10  даражага тушиши билан уюмлар-
ни тутатиш жоиз. Совуқ тушишининг 
энг фаол вақти бу тонгги соат 3-5 ора-
лиғида бўлиб, айнан шу вақтда ўсим-
лик совуқдан зарарланади, шу боис, 
ҳушёрликни ошириш талаб этилади.

Совуққа чидамли сабзи, пиёз, са-
римсоқпиёз, ош лавлаги, карам ва 
кўкат сабзавотлар каби экинларга 
-2-30 даража совуқ сезиларли таъсир 
этмайди.

● Мевали боғ ва узумзорларда 
қуйидаги агротехник тадбирларни 
амалга ошириш орқали уларни совуқ 
уришдан ҳимоялаш мумкин: мевали 
боғ ва токзорларнинг қатор оралари-
дан суғориш ариқлари олиб, суғориш, 
яъни яхоб суви бериш лозим. Совуқ 
вақтида боғ ва токзорларни қондириб 
суғориш натижасида сув ҳарорати ҳаво 
ҳароратидан юқори бўлганлиги учун 
сув буғлари ер ва дарахтларнинг ҳа-
рорати пасайишига йўл қўймайди;

● уруғли мева боғларда шакл бе-
риш ва кесиш тадбирларини совуқ 
ҳароратлар ўтгунга қадар вақтинча 
тўхтатиш;

● кўмилмай қолган ток туплари, 
анор ва анжир буталарини совуқдан 
сақлаш учун зудлик билан хашаклар 
ва шоли поялар билан ёпиш ёки тупроқ 
билан кўмиш;

● хурмо дарахтлари таналарини ва 
шох-шаббаларини хашак, қуруқ макка 
ва шоли поялари ҳамда бошқа нарса-

лар билан ўраш;
● иссиқхоналарда етиштирилаётган 

цитрус ва қулупнай ўсимликларини 
ҳимоя қилиш учун плёнка остидан яна 
бир қават юпқа плёнка тортиш (тер-
мос қилиш) ва иссиқхона устидаги 
қорларни туширмаслик зарур;

● мевали боғ ва узумзорлар қатор 
ораларига маҳаллий ўғит аралаш ха-
шак, похол, шох-шаббалар уюмларини 
тўплаб, уларни тутатиш (мевали боғ ва 
узумзорларга бир текисда эни 1,25-1,5 
м ҳамда баландлиги);

● 0,5-0,75 м дан тўп-тўп қилиб уйиб 
қўйиш);

● дарахтларнинг ёши ва қалин, 
сийраклигига қараб ҳар бир гектар 
майдонга 100-200 та уюм ҳосил қилиш 
керак. Тутун боғ ичига яхши ёйилиши 
учун уюмларни мевали боғ ва узум-
зорларнинг шамол эсадиган томонига 
қўйиш ҳамда ҳаво ҳароратини кузатиб 
бориш.

 Чорва ҳайвонлари сақланадиган 
биноларнинг мақбул ҳарорати +7- +17 
даража ва майда шохли қорамоллар 

учун +10- +120даража бўлиши талаб 
этилади (ёш қорамоллар учун бу кўр-
саткичлар бироз юқори бўлиши ке-
рак).

● Чорва молларини кескин со-
вуқдан асраш учун ширали озуқалар 
билан озиқлантириш ва суғоришни 
ёпиқ биноларнинг ичида ташкил этиш 
керак. Етук ёшдаги чорва ҳайвонла-
рини +10+12 даража ва ёш молларни 
+16+30 даража ҳароратдаги сув билан 
суғориш мақсадга мувофиқ. Бир кунда 
етук ёшдаги қорамолларга ўртача 60-
100 литр, ёш қорамолларга 20-30 литр, 
майда шохли қорамолларга 5-10 литр 
сув ичириш керак;

● хўжалик ҳудудларини тўлиқ ўраш 
ва унинг ҳудудига ёввойи ҳайвонлар 
киришининг олдини олиш; Турли турда-
ги чорва ҳайвонларини битта бинода 
сақламаслик керак;

● чорва биноларида табиий ва мах-
сус вентиляция тизими бўлиши талаб 
этилади.

Ўзбекистон Республикаси
Қишлоқ хўжалиги вазирлиги.

¯̄АНДАЙ АСРАЛАДИ?АНДАЙ АСРАЛАДИ?

КЕСКИН СОВУЈДА ЈИШЛОЈ Х¤ЖАЛИГИ 
ЭКИНЛАРИ ВА ЧОРВА МОЛЛАРИ

Мурожаатчи  Музаффар Чўлиевнинг 
таъкидлашича, иккита дала майдонини 
бирлаштириш мақсадида ўртадан ўтган 
узун йўл ва йўлнинг икки томонига экилган 
барча дарахлар ковлаб олинган. Йўл ҳам 
бузиб ташланган. Ортиқча муаммо бўл-
маслиги учун захира ерларга олиб келиб 
ўрнатиб қўйишган.  

Қашқадарё вилояти экология ва 
атроф-муҳитни муҳофаза қилиш бошқар-
маси масъул ходими Азиз Қурбоновнинг 
таъкидлашича, ушбу дарахтларни кўчириш 
мақсадида “Индорама Агро” МЧЖ кластер 
корхонаси маъмурияти томонидан ўтган 
йилнинг 10 декабрь санасида 133540-сон-
ли ариза билан мурожаат қилинган. Ари-
зани кўриб чиқиш давомида Ўзбекистон 
Республикаси Вазирлар Маҳкамасининг 
2020 йил 18 февралдаги  93-сонли “Давлат 
ўрмон фондига кирмайдиган ерлардаги 
дарахт ва буталарнинг қимматбаҳо навла-
рини сақлашга доир қўшимча чора-тадбир-
лари тўғрисида”ги қарори иловаси билан 
тасдиқланган “Давлат ўрмон фондига кир-
майдиган ерлардаги дарахт ва буталар-
нинг қимматбаҳо навларининг  рўйхати”га  
олинганлиги  ҳамда Президентимизнинг   
2021 йил 30 декабрдаги ПФ-46-сонли 
фармони 2-бандига кўра, Давлат ўрмон 
фондига кирмайдиган дарахт лар ва бута-
лар қимматбаҳо навларининг кесилишига 
мораторийнинг амал қилиши муддатсиз 
даврга узайтирилганлиги сабабли кўчириб 
ўтказиш ва кесиш рад этилган.  

Дарахтларни кўчириб ўтказиш ва кесиш 
рад этилишига қарамасдан “Индорама 
Агро” МЧЖ томонидан дарахтлар дало-
латномада кўрсатилганидан ортиғи билан 
560 (беш юз олтмиш) туп (тут, қайрағоч, 
айлант, жийда) дарахтлар жойидан қўпо-
риб олиниб бошқа жойга кўчирилган.  

Кўчириш давомида катта ёшли дарахт-
ларни кўчириш қоидаларига ҳам умуман 
амал қилинмаган. Кўчирилган дарахтлар-
нинг бирортасида ҳам муҳим илдизлар 
йўқ. Экология бошқармасидан тегишли 
рухсатномани ололмагач, ўйлаб-ўйлаб 
устакорани йўлни топишган ва дарахт-
ларни жойидан қўпориб, бошқа жойга кў-
чиришган. Илдизи йўқ дарахт эса, айниқса 
у кўп йиллик бўлса, эрта баҳор келиши 
билан қурийди. Қўпол қилиб айтганда тара-

шага айланади. Қуриган дарахтларни олиб 
ташлаш эса хамирдан қил суғургандек 
битади. Шу билан “операция” муваффақи-
ятли якунланади.  

Бугун давлат раҳбарининг шахсан та-
шаббуси билан бутун республикамиз бўй-
лаб “Яшил макон” умуммиллий лойиҳаси 
давом этмоқда. Дарахтларни кесишга эса 
таъқиқ қўйилган бир пайтда битта-иккита 
эмас 560 туп (бу мурожаатчилар билан 
бирга саналгани) дарахтни нобут қилиш 
учун “Индорама Агро” МЧЖ кластер кор-
хонаси “катта юрак”ни қаердан олдийкин. 
Буниси жуда шубҳали. 

Халқимизда бир кессанг ўнни эк деган 
нақл бор. “Индорама Агро” МЧЖ кластер 
корхонасини “Яшил макон” умуммиллий 
лойиҳаси доирасида нечта кўчат экканига 

ҚАШҚАДАРЁ ВИЛОЯТИ

ИЛДИЗИ Йª¯ ДАРАХТ
ЭРТА БАҲОРДА ҚУРИЙДИ, 
ТАРАШАГА АЙЛАНАДИ

Гап шундаки, бир мурожаат изидан Қашқадарё вилоятининг Касби 
тумани Назартепа маҳалла фуқаролар йиғини Назартепа  қишлоғига бордик ва 
ҳудуддаги “Индорама Агро” МЧЖ кластер корхонасига қарашли ер майдонлари 
атрофидаги кўп йиллик тут, қайрағоч, айлант, жийда каби дарахтлар махсус 
техникалар ёрдамида илдизи билан қўпорилиб йўл ёқасидаги захира ерларга 
ўтказиб қўйилганининг гувоҳи бўлдик. Гуё кўчириб экилгандай тасаввур 
уйғотадиган бу усул аслида дарахтларни ўлимга маҳкум қилишдан бошқа 
нарса эмас. Шу ерлик фуқаролар ёрдамида ўтқазиб қўйилган 15-20 йиллик тут, 
қайрағоч дарахтларини итариб кўрдик. Илдизлари батамом чопиб ташланган 
“кунда” енгилгина ағнади.

 Бир мурожаат изидан

қизиқиб кўрдик. Афсуски, корхона томо-
нидан лойиҳа доирасида 2022 йил куз 
мавсумида бир дона ҳам дарахт кўчати 
экилмаган. 

Тўғри, юртимизда фаолият юритаётган 
кластер корхоналари кўплаб истиқболли 
лойиҳаларни амалга оширмоқда. Юзлаб 
янги иш ўринлари яратмоқда. Бунинг учун 
уларга ҳукумат томонидан бир қанча им-
коният ва имтиёзлар берилмоқда. Аммо 
бу ҳудудда исталган ишини қилишга рух-
сат дегани эмас. Қўпориб олинган дарах-
тларнинг аксарияти тут дарахти бўлиб, 
улар мавсумда касаначилар учун пилла 
боқишда муҳим озуқа манбаи бўлиб хиз-
мат қиларди.  

Ўлмас БАРОТОВ,  
ЎзА мухбири.

МИЛЛИЙ АРМИЯМИЗ –
ЯНГИ ¤ЗБЕКИСТОННИНГ МУСТАҐКАМ ЈАЛЈОНИ

(Боши 1-саҳифада)
Шунингдек, 4 та бошқарув пункти, ёпиқ типдаги 6 

та ёзги машғулот хонаси, ўқ отиш майдони, зирҳли 
транспортёрлардан отиш машқларини бажаришга 
мўлжалланган директриса, радиацион, кимёвий, 
биологик муҳофаза, экстремал шароитда яшаб 
қолиш, муҳандислик, артиллерия, ҳаво ҳужуми-
дан мудофаа, алоқачилар шаҳарчалари, армия 
биатлони йўлаклари, 24 та мураккаб тўсиқлардан 
иборат бўлган 1200 метрли разведкачилар тўсиқли 
йўлаги барпо этилди.

Ҳарбий хизматчиларнинг жисмонан чиниқиши, 

турли спорт ўйинлари билан шуғулланиши учун 
мини-футбол стадиони, гимнастика шаҳарча, во-
лейбол майдончасини ўз ичига олган очиқ спорт 
мажмуаси мавжуд.

Бу ерда яратилган шароитлардан самарали 
фойдаланиш, ушбу полигон нафақат куч тузил-
малари вакилларининг маҳоратини оширишга, 
балки ёшларни ватанпарварлик руҳида тарбиялаш, 
чақириққача ҳарбий тайёргарлигини оширишга ҳам 
хизмат қилиши лозимлиги таъкидланди.

Аҳмаджон ШОКИРОВ, 
ЎзА мухбири.

¯̄АНДАЙ МУАММОЛАР АНДАЙ МУАММОЛАР 
¯̄ИЙНАЯПТИ?ИЙНАЯПТИ?

ЭЛ СЕВГАН ЭЛ СЕВГАН ²²ОФИЗОФИЗнинг нинг 

“Оҳангин мавжига керакмас тилмоч...”

3JARAYON“Qishloq hayoti”   l   2023-yil  12-yanvar    l   2-son

Мен отамнинг йўлидан бориш-
ни мақсад қилдим. Бугунги кун-
да эл севган ҳофизнинг созини 
қўлимда тутиб, улар томонидан 
яратилган, куйлаб келинган му-
сиқа ва қўшиқларни баҳоли қу-
драт ижро этиб, уларнинг сираси-
га янгиларини қўшиб санъатсевар 
элимизга хизмат қилиб келаётга-
нимдан чексиз бахтиёрман.

Отам ҳаёт бўлганида бу 
йил саксон ёшни қарши олар-
дилар. Унинг ижодида сўз ва 
оҳанг уйғунлиги ўзига хослиги 
билан ажралиб турарди. Ашула 
айтишни таниқли санъат дарға-
си Ваҳобжон Абдуллаевдан ўр-
ганганлигини фахр билан тилга 
оларди. Репертуаридан ўрин 
олган кўплаб мумтоз ва замона-
вий куй-қўшиқлари миллионлаб 
мухлислари томонидан севиб 

 Ўзбекистон халқ артисти Камолиддин Раҳимов таваллудининг 80 йиллиги олдидан

тингланмоқда.
Отам қўшиқчилик фаолиятини 

1960 йилда дастлаб Наманган 
шаҳар маданият уйи қошидаги 
Уста Рўзиматхон номидаги ашу-
ла ва рақс ансамблида хонанда 
сифатида бошлаган. 1971 йилга-
ча шу жамоада мусиқа раҳбари, 
кейинроқ бадиий раҳбар, 1972 
йилдан Алишер Навоий номи-
даги вилоят мусиқали ва драма 
театрида яккахон хонанда бўлиб 
ишлаган. 1982 йилда “Ўзбектеле-
фильм” студияси жамоаси томо-
нидан  ижодига бағишланган “Дил 
таронаси” фильми суратга олин-
ган. 1966 йилдан 2002 йилгача 
Алишер Навоий, Бобур, Машраб, 
Махтумқули  каби мумтоз шоир-
лар асарлари асосида яратилган 
туркум қўшиқлари, юзлаб грам-
пластинка, компакт диск, аудио-

кассеталарга ёзиб олинди. Она 
ватанимизда, ер юзининг кўплаб 
мамлакатларида бўлиб, ўзбек қў-
шиқчилик санъатининг ривожига 
муносиб ҳисса қўшгани учун улар 
1983 йилда Ўзбекистон халқ ар-
тисти унвонига сазовор бўлди. 
1998 йилда “Эл-юрт ҳурмати” 
ордени билан мукофотланди. 
2014 йилда 70 йиллик юбилейи 
мамлакатмизда, Наманганда кенг 
нишонланди. Унда Республика-
мизнинг барча ҳудудлари ва қўш-
ни юртлардан таниқли ижод аҳли, 
санъаткорлар иштирок этди. 
Шафқатсиз ўлим 2015 йилнинг 
25 февралида отамизни орамиз-
дан олиб кетди. Отамизнинг ўзбек 
миллий қўшиқчилик санъатига 
қўшган ҳиссаси Президентимиз 
томонидан алоҳида эътироф 
этилди. Уларнинг фармони билан 

2021 йил 24 августда “Фидоко-
рона хизматлари учун” ордени 
билан тақдирланди. Бу юксак му-
кофотни мен Наманган вилояти 
ҳокими Шавкатжон  Абдураззоқов 
қўлидан қабул  қилиб олдим. 

Халқимизда “Меҳнат қилган элда 
азиз” нақли бежиз айтилмаган. 
Ҳаётий тажрибамдан келиб чиқиб 
шуни таъкидламоқчиманки, қай 
бир инсон касби кори қандай бў-
лишидан қатьий назар эл-юрти 
учун сидқидилдан меҳнат қилса 
асло кам бўлмайди. Эларо азиз 
бўлиб, камол топади. Бу дунё-
дан ўтганидан кейин ҳам номи 
шарфланади. Буни ўз қўшиқчилик 
санъати билан ёрқин из қолдир-
ган падарибузрукворим мисолида 
ҳам яққол гувоҳи бўлиб турибман. 
Айни кунларда, ўзбек қўшиқчи-
лигининг ёрқин номояндаси Ка-
молиддин Раҳимов таваллуди-
нинг 80 йиллигини нишонлашга 
Наманганда катта ҳозирлик 
кўрилмоқда. Бу кечада меҳрибон 
отам, устозимдан менга ёдгор-
лик бўлиб қолган тор жўрлигида 
“Эл-юрт ҳурмати” ордени соҳиби, 
шоир ва журналист Равшанбек 
 Мирзаолимов қаламига мансуб 
“Эл севган ҳофизнинг дилбан-
дидурман” қўшиғини ижро эта-
ман. Уни падарибузрукворимнинг 
порлоқ хотирасига бағишлайман.

Ҳусанбой РАҲИМОВ,
Ўзбекистон давлат 

филармонияси 
Наманган вилояти 

бўлинмаси хонандаси.

фарзандидурман...
Отам энг аввало меҳрибон, оилапарвар инсон эди. 

Касби орқасидан тез-тез олис шаҳарларга бориб, байрам 
тадбирлари, тўйларларда иштирок этсада, қайтган заҳоти  
юриш-туришимиз билан қизиқарди. Оилада энг аввало 
биз, фарзандларини соғлом, илмли, одоб-ахлоқли бўлиб 
вояга етишимизга катта эътибор қаратарди. Онамиздан  
соғлигимиз, ўқишимиз ҳақида сўрашни канда қилмасди. 
Кундаликларимизни назорат қилиш, барча фанлардан 
саволлар бериб имтиҳонидан ўтказишга ҳам вақт 
топарди. Мактабимизга бориб, устозларимиздан жўяли 
гап эшитмаса кўнгиллари жойига тушмасди. Кўп китоб 
ўқишлари, кечалари билан ижод қилиши, изланишлари 
билан бизга ўрнак бўларди. Шу боис ҳам  бизда эгаллаган 
касбимиздан қаътий назар санъатга, қўшиқчиликка 
меҳр- муҳаббат эрта уйғонган.

Камолиддин Раҳимов ўғли Ҳусанбой Раҳимов билан

Хўш, бугун физика соҳа-
сида изланиш олиб бо-
раётган олимларни қан-
дай муаммолар қийнаяпти? 
Л а б о р а т о р и я л а р -
да улар учун зарур шароит-
лар яратилганми?

Фанлар академияси қошида-
ги Ядрофизика институти эколо-
гия ва биотехнология лаборато-
рияси мудири, техника фанлари 
доктори Бахтиёр Қурбонов би-
лан шу ҳақда фикрлашдик.

– Ядрофизика институти-
нинг мақсад ҳамда вазифала-
ри нималардан иборат?

– Бизнинг ядро физикаси 
 институтининг асосий вази-
фалари – материя тузилиши, 

атом ядролари таркибини чуқур 
тадқиқ этиш ва улардан инсо-
ният манфаати йўлида фойда-
ланишдан иборат. Шунингдек, 
ядро реакциялари асосида янги 
изотоплар олиш, уларни халқ хў-
жалиги тармоқлари ҳамда тиб-
биётда қўллашга эришиш ҳам 
асосий вазифаларимиздан бири.

– Кейинги вақтларда инсти-
тут томонидан қандай янги таж-
рибалар ўрганилди?

– Бугунги кун учун дол-
зарб саналадиган тажриба ва 
тадқиқотларимиз кўп. Улардан 
энг асосийлари – ядро-физика-
вий ишланмалар асосида ин-
сон микроэлементлар статусини 
баҳолаш услубиятини тиббиётга 
жорий қилиш, яъни инсон орга-
низмидаги микроэлементлар-
нинг тақсимоти қонуниятлари 
бўйича инсон саломатлигига 
барвақт (хаста бўлишдан олдин) 
ташхис қўйиш. Яна бири функ-
ционал озиқ-овқатлар тизимини 
кенг ёйиб, мамлакат аҳолисини 
соғломлаштириш дастурини қа-
бул қилиш.

– Лабораторияда ўрганиш-
лар олиб бориш учун за-
рур илмий асбоблар етарли-
ми?

– Ядро физикаси соҳасида 
тадқиқот ишлари ўтказиш ва 
янги натижаларни олиш нафақат 
олимларнинг илмий салоҳияти-
га, балки замон талабига жавоб 
берадиган илмий асбоблар, 
экспериментал базага ҳам боғ-
лиқ. Асбоб-ускуна қанчалик за-
монавий бўлса, олимларнинг 
оладиган натижалари, илмий 
ишланмалари шунчалик юқори 
даражада бўлади.

Ядро физикаси соҳасида 
тажрибалар ўтказиш учун ноёб 
илмий асбоблар: юқори сезгир-
ликдаги ярим ўтказгичли детек-
торлар, спектрометрлар зарур. 
Афсуски, илмий асбоблар билан 
институт ва лабораторияларнинг 

таъминоти замон талабидан 
анча орқада қолмоқда. Илмий 
лабораториялар қўллаётган 
асбобларнинг ёши 20-30 йил-
ни ташкил этади. Ривожланган 
мамлакатлардаги илмий лабо-
раториялар асбоблардан узоғи 
билан 5 йил фойдаланишади. 
Кейин янгисига алмаштирила-
ди. Илмий салоҳиятда бизнинг 
ҳамюрт олимларимиз чет мам-
лакатлар олимларидан ҳеч ҳам 
қолишмайди. Фақат бизнинг 
экспериментал базаларимиз 
орқароқда.

– Ҳеч кимга сир эмас, 
кейинги пайтларда физи-
ка, химия каби фанлар-
га ёшларнинг эътибори 

анча сусайди. Мактаблар-
даги лабораторияларда ўр-
ганиш олиб бориш учун им-
кониятлар йўқ  ҳисоби. 
Ёшларни физикага қизиқти-
риш учун нималарга эъти-
бор бериш керак?

– Мактабларда физика фани-
га ўқувчиларни қизиқтириш учун 
қуйидаги ишларни қилиш керак: 

1) Фан ютуқлари бўйича ил-
мий-оммабоп рисола ва китоб-
ларни чоп этиш; 

2 )  Физик а  ва  техник а 
ютуқларини, амалиётга жорий 
этилган илмий ишланмаларни 
кенг тарғиб қилиш. Олий ўқув 
юртларидаги физика лабора-
тория жиҳозларини янгилаш. 
“Физика фани қонунлари 100 
йилда ҳам ўзгармайди”, деган 
догмадан йироқлашиб, замо-
навий лаборатория асбоблари 
билан жиҳозланиши ва бўлғуси 
физика ўқитувчилари замона-
вий тажриба ишларини ўрганиб, 
кейин дарс беришга боришлари 
керак.

– Агар сизга қайсидир ва-
зирлик томонидан “Ядро 
физика соҳасини ривожлан-
тириш учун қандай амалий 
ёрдам керак?” деган савол бе-
рилса, нима деб жавоб бер-
ган бўлардингиз?

– Агар шундай мард топилса, 
айтадиган фикримиз: ядро фи-
зика соҳасини ривожлантириш 
учун:

1) Замонавий илмий асбоб- 
ускуналар билан таъминлаш 
(биз 5 йилдан буён вазирлик-
ка бундай заруратлар тўғрисида 
мурожаат қиламиз, натижа йўқ); 

2) Ёшларни магистратурада 
тайёрлаш дастурини тўлиқ қай-
та кўриб чиқиш, имкони бўлса, 
магистратура таълимини Фан-
лар академияси институтларига 
топшириш мақсадга мувофиқ.

Нигора РАҲМОНОВА
суҳбатлашди, ЎзА

Дунёда шундайин бир мўъжиза бор,
Севинчинг барқ урар, армон инграйди.
Қаҳратон дилда ҳам гул очар баҳор,
Йиғлаётган мурғак тиниб тинглайди.
 
  Дунёда шундайин бир мўъжиза бор,
  Оҳангин мавжига керакмас тилмоч,
  Қай миллат, қай элат  мухлиси бисёр,
  Ҳофиз Камолидан меҳр очар қулоч.

Равшанбек МИРЗАОЛИМОВ, 
“Эл-юрт ҳурмати” ордени соҳиби.

Ўзбекистон халқ артисти Камолиддин РАҲИМОВни ёд этиб

Мўъжиза

ФИЗИК ОЛИМЛАРНИ

Физика фанини ўрганиш кўпчилик учун 
мураккаб туюлади. Унча-мунча ўқувчига бу 

фанни ўзлаштириш осон кечмайди. Аммо 
ҳаётимизда содир бўладиган табиий 

ҳодисаларнинг асл моҳияти мана шу фан 
билан боғлиқ.

“Ўзбекбалиқсаноат” уюшмаси томонидан
танловга қўйиладиган табиий сув ҳавзалари рўйхати

№ Туман номи Табиий сув ҳавза номи Майдон
(гектар)

Қорақалпоғистон Республикаси (танлов санаси 14.02.2023 й)

Манзил: Нукус ш., Қизкеткен кўчаси 14-б

1 Амударё тумани “Шарсапа” кўли 8,2

2 Беруний тумани “Зариб қара” кўли 5,3

3 Бўзатов (Кегейли) тумани “Довуткўл Қорабек” кўли 2864,9

4 Қораўзак тумани “Атакол” кўли 112

5 Қораўзак тумани “Сарикўл” кўли 13,6

6 Қўнғирот тумани Марал-Машын кеткен-Балтакеткен, Сашка кўли 299

7 Қўнғирот тумани Коптин кўли 68

8 Мўйноқ тумани “Жауынғыр” кўли 29,4

9 Мўйноқ тумани “Карамуш” кўли 220,1

10 Мўйноқ тумани “Қизил кема” кўли 1,78

11 Мўйноқ тумани “Закир” кўли 330

12 Мўйноқ тумани Хожакол кўли 126,3

13 Мўйноқ тумани Арқа Мақпал кўли 35,4

14 Мўйноқ тумани Узынқайыр кўли 5

15 Мўйноқ тумани “Арка Аббаз-Карамуш” кўли 50,6

16 Нукус тумани “Кудияр” кўли 8,4

17 Нукус тумани “Гунжили” кўли 9,4

18 Тахтакўпир тумани Шор коли 39,1

19 Тахтакўпир тумани “Костобе” кўли 91,4

20 Тахтакўпир тумани “Айраткўл” кўли 145,8

21 Тўрткўл тумани Куксу Лоток яб Контур кўли 10

22 Тўрткўл тумани Айдынкўл кўли 10,1

23 Тўрткўл тумани Шоркўл кўли 16,9

24 Тўрткўл тумани Араб кўли 6,6

25 Тўрткўл тумани Эрёзқалъа 6,8

26 Шуманай тумани 2878-а-санлы контур 1,4

27 Шуманай тумани “306-контур” кўли 8,1

28 Элликқалъа тумани 441 контур кўли 2,1

29 Элликқалъа тумани 301 контур кўли 2,8

30 Элликқалъа тумани Жинган кўли 3,9

31 Элликқалъа тумани “Чаланг” кўли 1,6

32 Элликқалъа тумани “Даша” кўли 30,8

33 Элликқалъа тумани Уйсаланг-2 50,4

34 Элликқалъа тумани Бақберген кули 68

35 Элликқалъа тумани Думанқала кўли 27,5

35 Жами 4711

Бухоро вилояти (танлов санаси 22.02.2023 й)

Манзил: Бухоро шаҳри, Б.Нақшбанд кўчаси, 297/1-уй

1 Бухоро тумани “Қумсултон” кўли 2987

2 Олот тумани “Денгизкўл 3-контур” 1000

2 Жами  3987

Қашқадарё вилояти (танлов санаси 28.02.2023 й)

Манзил: Қарши ш, Ўзбекистон кўчаси 81а-уй

1 Қамаши тумани “Чимқўрғон” сув омбори 4455

2 Китоб тумани “Шўробсой” сув омбори 5

3 Яккабоғ тумани “Қизилсув” сув омбори 60,4

3 Жами  4520

Тошкент вилояти (танлов санаси 02.03.2023 й)

Манзил: Нурафшон ш. Тошкент йўли кучаси 24- уй. 4- қават

1 Бекобод тумани Табиий кўл 2,4

2 Бекобод тумани Табиий кўл 3,7

3 Бекобод тумани Табиий кўл 1,15

4 Бекобод тумани Табиий кўл 35,4

4 Жами  43

Хоразм вилояти (танлов санаси 03.03.2023 й)

Манзил: Урганч шаҳри, Тинчлик кўчаси 22А-уй

1 Хазорасп тумани “Шўркўл - 2” 6,8

2 Хазорасп тумани “Протоқ” кўли 33,2

3 Қўшкўпир тумани “Чегара” кўли 40,7

4 Тупроққалъа тумани “Чегара” кўли 18,1

5 Шовот тумани “Бўстон” кўли 94,8

5 Жами  193,6

Табиий сув ҳавза участкаларини балиқ овлаш хўжаликларига ижа-
рага бериш бўйича танлов Ўзбекистон Республикаси Вазирлар Маҳка-
масининг 2017 йил 7 августдаги 593-сон қарорига асосан белгиланган 
тартибда ўтказилади.

Танловда иштирок этиш учун талабгорлардан қабул қилинади-

ган аризалар танлов ўтказиш кунидан бир кун олдин соат 18:00 да 
якунланади.Талабгорлар танловда иштирок этиш учун топширила-
диган ҳужжатлар ва бошқа қўшимча маълумотларни  уюшманинг 
uzbekbaliqsanoat.uz расмий веб-сайти ёки (78) 148-70-70 ишонч 
телефони орқали олишлари  мумкин.

 Эълон Диііат танлов!



Яқин ўн йил нари-берисида чумчуқ деган қушни аввалгидек, осмонда гала-гала 
бўлиб учиб юрганини, электр узатувчи симларда, дарахт шохларида қатор-
қатор бўлиб тизилиб турганини, товуқларга дон сепганда, уларнинг дон-дунига 
келиб шерик бўлаётганини бугун кўрмаяпмиз. Табиатнинг ушбу жонзоди айни 
пайтга келиб на шаҳар ва на қишлоқларда деярли кўринмай қолди.

4 SO‘NGGI SAHIFA “Qishloq hayoti”   l   2023-yil  12-yanvar    l   2-son

Чумчуқлар яна қайтармикан?...

МУАССИСЛАР:
Ўзбекистон Республикаси Вазирлар 
Маҳкамаси комплекси таркибидаги ҳамда 
бошқа дахлдор вазирлик ва идоралар.

Ўзбекистон Матбуот ва ахборот агентлиги томонидан 
2009 йил 13 февралда № 0020-рақам билан рўйхатдан ўтказилган.
Ҳажми 2 босма табоқ. Офсет усулида босилди, қоғоз бичими А-2.
НАШР ИНДЕКСИ – 144.
Буюртма Г-140. 3 215 нусхада чоп этилди.

Манзилимиз: 100000, Тошкент, Матбуотчилар кўчаси, 32-уй.
Телефонлар: Қабулхона – (0-371) 236-26-50.
Факс – (0-371) 233-09-93.
Реклама ва эълонлар – (0-371)  236-26-50, (0-371) 233-28-04.
e-mail: infoqishloqhayoti@mail.ru       Баҳоси келишилган нархда.

Босишга топшириш вақти: 21.00
Босишга топширилди: 20.15

Таҳрир ҳайъати:
Шавкат ҲАМРОЕВ, Азиз ВОИТОВ, 
Муҳаммаджон ТОШБОЛТАЕВ, 
Актам ХАИТОВ, Маҳмуд ТОИР, 
Ҳабиб ТЕМИРОВ (бош муҳаррир ўринбосари),
Раимқул СУЯРОВ (бош муҳаррир ўринбосари).

Газета “Шарқ” нашриёт-матбаа акциядорлик компанияси босмахонасида босилди.    Манзили: “Буюк Турон” кўчаси, 41-уй.       1  2  3  4  5  6Саҳифаловчи-дизайнер: Маркс ЮСУПОВБош муҳаррир: Чори ЛАТИПОВ

ИШЛАБ ЧИИШЛАБ ЧИЈЈАРИШГА АРИШГА 
ҐҐАРАКАТ АРАКАТ ЈЈИЛЯПТИИЛЯПТИ

ЯПОНИЯ ¯ЯПОНИЯ ¯ОРДАНОРДАН
ЭЛЕКТР ЭНЕРГИЯСИЭЛЕКТР ЭНЕРГИЯСИ

...Болалигим ўтган қишлоқдаги 
отамнинг (Худо раҳматига олган 
бўлсин) ҳовлисида турли дарахтлар 
билан тўлган катта боғ бўларди. Шу 
дарахтларнинг бирор тупи йўқ эдики, 
шохларига чумчуқлар ин қўймаган 
бўлса. Уларнинг кўплигиданми, уйи-
мизни айвонининг шифтидаги кава-
кларида ҳам чумчуқ инлари бўларди. 
Гўдаклигимда, қабрлари нурга тўлгур 
онам раҳматли менга биринчи танит-
ган қуш ҳам айнан чумчуқлар бўлган 
бўлса ажаб эмас.  

Ўқувчилик кезларимизда “зооло-
гия” деган фан ўқитилар ва ўшанда 
“Уй чумчуқлари” деган мавзу ўтилган 
эди. Ўша ўтган асрнинг 70-йилларида 
устозимизнинг мактаб боғида ўтган 
дарсдан ёдимда қолгани, “Уй чум-
чуқлари учувчи қушлар туркумига 
мансуб бўлиб, уларни дунёнинг ак-
сарият қисмида учратиш мумкин. Уй 
чумчуқлари узунлиги одатда 12-16 
сантиметргача, вазни 25-40 граммгача 
бўлган кичик қушлар бўлиб, модала-
ри ва ёш чумчуқлар оч жигарранг ва 
кулранг, нарлари эса ёрқинроқ қора, 
оқ ва жигарранг, томоғида қора бел-
гилари бўлади”, дея мактаб боғидаги 
шохдан-шохга учиб-қўниб юрган чум-
чуқларни кўрсатган эди.

Ўша йиллари “меҳнат таълими” 
деган фан ҳам ўтилар эди. Шу фан-
дан мактаб устахонасида дарс берган 
устозимиз назоратида меҳнат таъли-
ми дарси пайтида, қушлар учун уйча 
ясаб, мактабимиз боғидаги дарахт-
ларга маҳкамлаб ўрнатиб қўярдик. 
Ҳар бир юқори синфнинг ўз қатори 
бўларди. Боғ қуш уйчалари билан 
тўлиб кетганди ва энг қувонарлиси, 
ана шу қурган уйчаларимизда улар 
яшарди.  

Аммо бугунги кунга келиб, на 
қиш лоқ, на шаҳар мактаб боғларида 
нимагадир бунақа қуш уйчаларини 
кўрмаймиз.  

Қишин-ёзин учиб кетмайдиган 
чумчуқлар нега йўқ бўлиб кетди, нега 
улар ҳудудларимизни тарк этди?  

Табиатга боқиб, атроф муҳитни 
кузатиб, шу ва шу каби саволларга 
жавоб топа олмай, тез-тез ўйга то-
ламан.  

Шу сабабданми, чумчуқлар би-
лан астойдил қизиқиб, интернетни 
титкиладим, эски журналларни ва-
рақладим, шаҳар, туманларга, қўшни 
вилоятларга чиққанимда, назаримда 
табиатга бефарқ бўлмагандек туй-
илган инсонларни  фикри билан қи-
зиқдим.  

Журнал ва интернет тармоғидан 
айтарли маълумот топа олмадим. 
Аниқлаганларим эса: “Чумчуқ – тўқи-
мачилар оиласига мансуб қушлар 
уруғи бўлиб, Ўрта Осиё давлатларида 

уларнинг 17 тури мавжуд. Чумчуқлар 
ўтроқ, кўчиб юрувчи ва мавсумий қуш-
лар ҳисобланиб, асосан, дарахт, бино 
ва бошқа жойларга уя қуради. 3 тадан 
6 тагача тухум қўяди. Тухумини 11-12 
кун босиб палопон очиб чиқади. Ўсим-
лик, бошоқли экинлар дони, уруғлари, 
дарахт ва ўсимлик мевалари билан 
озиқланиб, одатда, полапонлари-
ни турли майда ҳашаротлар билан 
боқади. Африка, Европа, Осиёда кенг 
тарқалган. Ўзбекистонда уй чумчуғи, 
ҳинд чумчуғи, дала чумчуқ, қора томоқ 
чумчуқ, саксовул чумчуғини учратиш 
мумкин. Чумчуқлар – донли экин-
ларнинг хавфли зараркунандалари. 
Чумчуққа қарши курашда кимёвий ва 
биологик усуллардан фойдаланила-
ди”, деб (“Фан ва турмуш” – 1981 йил) 
ёзилган экан.  

Интернетдаги манба эса, “Чумчуқ – 
минимал хавф остидаги (камайиб бо-
раётган популяция) қуш тури. Бутун 
дунёда ўнлаб чумчуқларнинг турлари 
мавжуд. Уларнинг 50 дан ортиқ тури 
Шимолий Америкада топилган. У ўл-
када асосан, дала чумчуқлари мавжуд 
бўлиб, улар – чумчуқсимонлар тур-
куми тўқимачилар оиласига мансуб 
қушларнинг бир тури ҳисобланади. 
Уларнинг вазни 20–25 граммни таш-
кил этади. Бошқа чумчуқсимонлардан 
бошининг энса қисми қўнғир, оқ ранг-
ли чаккасида қорамтир доғлари ҳамда 
қанотларида иккитадан оқиш йўли 
бўлиши билан фарқ қилади. Евросиё-
нинг деярли ҳамма жойида тарқалган. 
Асосан ўтроқ яшайди, фақат Амери-
канинг шимолий қисмидан қишда жа-
нуброққа кўчади. Буталар орасига, 
боғлар ва хиёбонлардаги дарахтлар 
танаси ёки ердаги ёриқларга уя қура-
ди, унга 4-8 та (одатда 5-6 та) оқ ёки 
кулранг майда қорамтир доғли тухум 
қўяди. Дала чумчуқ шимолий ҳудуд-
ларда ҳашаротлар билан озиқланиб 
бирмунча фойда келтиради. Аммо 
деҳқон чилик ривожланган ҳудудлар-
да пишиб етилган донли экинлар ва 
меваларни еб катта зиён етказади. 
Америкада ҳам чумчуқларнинг сони 
кўп бўлган жойларда дала чумчуққа 

қарши кураш олиб борилади”.  
Гидрометеорологик илмий таҳлил-

лар, об-ҳаво прогнозлари, тадқиқот-
лар билан шуғулланувчи докторант 
Э.Абдулаҳатовнинг кузатувлари асо-
сида чумчуқлар ҳақидаги мақоласига 
кўзим тушиб қолди.  

Мақолада Тошкент шаҳрида чум-
чуқларни кўринмай қолгани ва унинг 
сабаблари ҳақидаги кузатувлари 
асосида жуда долзарб муаммо кўта-
рилган.  

Жумладан, муаллиф: “Иқлим ўзга-
риши, ўзгариш фонида турли биотур-
лар, хусусан фауна оламида қушлар 
ва ҳайвонларнинг популяция ва ми-
грациясида ҳам ўзгаришларни олиб 
келади. Бу табиат қонуни. Эътибор 
берган бўлсангиз, пойтахт кўчала-
ри ва дарахт шохларида аллақачон 
чумчуқларга кўзингиз тушмайди. 
Ҳа, чумчуқлар пойтахтда йўқ бўлиб 
қолди. Аммо бу қушлар шаҳарда иқ-
лим ўзгариши туфайли йўқ бўлмади. 
Уларнинг яшаш маконлари ўрнини 
баланд-баланд ноқулай бинолар эгал-
лагани, шовқин шаҳар ва ин қуриш 
учун дарахтларни йўқ қилганимиз учун 
шаҳарни тарк этишди...”, деган жуда 
ҳам тўғри фикрни илгари сурган.  

Бироқ, Тошкентга нисбатан анча- 
мунча тоза ҳавога эга Жиззахда ёки 
“Ўзбекистон Швецарияси” номи билан 
танилган, мусаффо ҳавоси ва ҳуду-
дининг асосий қисми қишлоқлардан 
иборат бўлган ҳовли-жойлари билан 
мамлакатимизнинг энг экологик тоза 
гўшаси саналмиш – Зомин, Бахмал 
туманларида яшаган чумчуқларчи, 
улар нега бизни тарк этди?  

Демак, фақат баланд-баланд уй-
лар, ҳавонинг ҳаддан зиёд ифлос-
ланиши ва дарахтларнинг кесилиб 
кетиши – бу қуш турини мамлакати-
миз ҳудудидан (ҳа демай бутунлай) 
йўқолиб қолишига битта сабаб деб 
қараш мумкин.  

– Ҳақиқатдан ҳам чумчуқлар деяр-
ли кўринмай қолганди, бунга мен ҳам 
эътибор бериб юраман, – дейди Жиз-
зах вилояти экология ва атроф-муҳит-
ни муҳофаза қилиш бошқармаси бош-

лиғининг биринчи ўринбосари Шавкат 
Артиқ боев. – Менимча бунинг сабаб 
– глобал исиш сабаб йилларимизнинг 
қурғоқчил келаётгани, сув танқислиги 
натижасида донли экинларнинг дала-
ларда кам экилаётгани, сувли май-
донларда эса қаттиқ қўриқланаётгани 
бўлса керак.  

Анчадан буён чумчуқлар умуман 
кўринмай қолганди. Лекин ўтган 2022 
йили Зомин, Бахмал ва Шароф Ра-
шидов туманининг тоғли экин май-
донларида ўзим кўрдим, аммо жуда 
камчилик, аввалгидек гала-гала эмас. 
Лекин, тўғриси, кўриб қувониб кетдим, 
хайрият бутунлай йўқолиб кетмабди.  

Айнан экожурналистика бўйича 
кўп лаб муаммоларни кўтараётган 
таниқли ҳамкасабамиз Наргис Қоси-
мованинг фикрлари янада жонлироқ 
чиқди.  

– Чумчуқларнинг йўқолиб кетишига 
қишлоқ хўжалиги ва боғдорчиликда 
петатцид, яъни дарахт ва ўсимлик-
лар учун ишлатиладиган заҳарли 
дориларни ниҳоятда кўп миқдор ва 
ҳолатларда қўлланилаётгани, – дей-
ди у. – Шу ернинг ўзида, ўз-ўзидан 
иккинчи сабаб келиб чиқади. Улар 
учун шу пайтгача бўлиб келган озуқа 
манбаларини йўқолиб, борлари ҳам 
зарҳарланиб, уни истеъмол қилган 
чумчуқлар эса қирилиб кетаётганидир.  

Мен чумчуқларнинг йўқ бўлиб 
кетаётганига массавий қирғин, баъ-
зан шунчаки, эрмак учун, яна баъзи 
ҳолатларда эса шу ҳимоясиз жажжи 
қушлар истеъмол учун ов қурбонига 
айланаётгани ҳам асосий сабаблар-
дан бўлаяпти, деб ўйлайман.  

Арзимаган пул учун килолаб, ҳат-
то, тонналаб чумчуқ, кабутар ва бошқа 
жонзодлар ов қилиниб, чойхоналарга 
олиб келиб бериляпти. Вилоятлардаги 
махсус чойхоналарда “чумчуқ шўрва”, 
“чумчуқ кабоб”, “чумчуқ димлама” қи-
либ, баъзи “ишбилармонлар” буни 
ортидан каттагина даромад қиляпти. 
Лекин табиатнинг бу жажжи ҳимоясиз 
жонзодларини қирилиб кетаётгани 
на чумчуқ овловчиларнинг ва на шу 
чойхоначиларнинг, уни истеъмол қи-

лувчиларнинг парвосига ҳам келмаёт-
гани, табиатга, унда яшаётган жонли 
фаунага мутлақо аҳамиятсизликлари 
янада ташвишланарлидир.  

Чумчуқларнинг йўқ бўлиб кети-
шига тўртинчи сабаб ҳам бордек, 

назаримда. Яқин 15-20 йиллар-
дан буён кўплаб дарахт лар 
кесилиб, уларнинг ўрнига игна-

баргли (арча ва арчасимон) дарахт-
ларни экаяпмиз. Қирқилмай қолган 
дарахтларни шохларини эса айниқса 
шаҳарларда, электр чироқлари билан 
безаб ташлаяп миз. Электр чироқла-
ри тортилган дарахтга чумчуқлар ин 
қўйиши у ёқда турсин, ҳатто қўнмайди 
ҳам.  

Шаҳарда чумчуқлар асосан 
дарахт ларда яшарди, хўш ҳозир улар 
қаерга ин қурсин? Игна баргли дарах-
тларгами? Бу турдаги дарахтларнинг 
экилишига ҳеч ким қарши эмас, ал-
батта. Тўғри, энг кўп кислород ишлаб 
чиқарадиган, айнан шу дарахтлар ҳи-
собланади. Аммо нима учун қайсидир 
хоҳ манзарали, хоҳ мевали дарахт 
бўлсин, арча экишимиз учун уларни 
кесишимиз керак? Нима бизда бўш 
ерлар камми? Ана шу майдонларга, 
минглаб гектар паст текстлигу қир-а-
дирларга эксак бўлмайдими? Лекин 
биз экаётган бу игнабарглиларнинг 
шохига, нафақат чумчуқ, балки, бошқа 
ҳеч қандай қуш ин қўймайди ҳам ва 
ҳатто, қўнмайди, қўна олмайди ҳам.  

Юқорида, мактаб ўқувчилигимизда 
қуш уйчалари ясаб дарахт шохларига 
илиб қўйганимиз ҳақида ёзган эдим. 
Хўш, ҳозир, шу бугунги кунда Жиззах-
да (бошқа вилоятларда аҳвол бун-
дан-да баттар) нечта ўшанақа қуш 
уйчалари бор? Уларда қайси қушлар 
яшаяпти? Мактабларимизда ўқувчи-
лар ҳалиям қуш уйчалари ясаяптими?  

Европа, Шимолий ва Жанубий 
Америка давлатларида қушлар учун 
махсус озуқа берадиган жойлар қи-
либ қўйилган. Бемалол қушлар ҳам, 
ҳатто ўрмонга борсангиз олмахон 
ҳам, келиб бемалол, асло чўчимай 
қўлингиздан дон ейиши, озиқланиши 
мумкин. Биздачи, шундай, қушлар 
озуқланадиган жойни кўргансизми?  

Саволлар кўпу, лекин уларга жавоб 
берадиган масъул ҳам, табиатнинг 
сизу биздан ҳимоя кутаётган жонзод-
лари ҳақида ўйлайдиган жавобгар 
ҳам кўзга ташланмаяпти. Бўлса ҳам 
ё уйқуда, ёки овда, ёки чойхонада шу 
жонзотларнинг гўштидан тайёрланган 
тансиқ таомни мақтай-мақтай ейиш 
билан овора. Акс ҳолда бу йўқолиб 
бораётган чумчуқлар, 52 қуш турлари 
ҳам аллақачон Қизил китобга кири-
тиларди-да.  

Мамлакатимизда чумчуқлар бутун-
лай қирилиб кетмай, бу саволларнинг 
жавобини ҳам, уларнинг сақлаб қолиш 
йўлларини ҳам топадиган пайт кел-
мадимикан?  

Сиз нима дейсиз, азиз ўқувчи чум-
чуқлар яна ҳудудларимизга қайтар-
микан?  

А.ҚАЮМОВ,
ЎзА мухбири.

Чумчуқлар
НЕГА КНЕГА КªªРИНМАЙ РИНМАЙ 
¯̄ОЛДИ?ОЛДИ?

Япониянинг Хонсю ороли шимолидаги Аомо-
ри шаҳрида қор эриши вақтида электр энергияси 
ишлаб чиқариш бўйича тажриба лойиҳаси ишга 
туширилди, деб хабар бермоқда, Kyodo агент-
лиги. Шу мақсадда қор махсус изоляция қилинган 
собиқ мактаб сузиш ҳавзасида йиғилади ва эриган 
суюқлик турбинани ҳаракатга келтиради, у атрофда-
ги ҳавонинг иссиқлиги туфайли буғланади. Ушбу 
лойиҳа маҳаллий IT-компаниянинг Токио Электр 

алоқа университети билан ҳамкорлиги натижасида 
юзага келди.

Аомори Япониянинг шимолий қисмида жойлаш-
ган бўлиб, ҳар қишда кўп қор ёғади, бунинг оқибат-
ларини бартараф этиш учун маҳаллий ҳокимият 
жуда кўп пул сарфлайди. Шаҳар кўчаларидан тоза-
ланган қор массалари илгари оддийгина денгизга 
ташланган. Энди маҳаллий ҳокимият органлари 
тўпланган қордан, масалан, электр энергиясини 

ишлаб чиқариш учун табиий эриш жараёнларида 
фойдаланишга ҳаракат қилмоқда.

Турбинанинг ишлаш ҳажмини оширадиган кат-
тароқ ҳарорат фарқини олиш учун мутахассислар 
келажакда маҳаллий иссиқ булоқларнинг табиий 
иссиқлиги ва Ер иссиқлигидан фойдаланишни режа-
лаштирмоқда. Экспериментнинг ижобий натижаси 
бўлса, улар қорни қайта ишлашга асосланган бутун-
лай янги саноатнинг пайдо бўлишига умид қиляпти.

Аомори шаҳри 
қорни электр энергияси 
ишлаб чиқариш учун 
ишлатмоқчи. Тажриба 
лойиҳасида турбина ҳаво 
ва қор эриши натижасида 
ҳосил бўлган суюқлик 
ўртасидаги ҳарорат 
фарқи билан бошқарилади.

Ўзбекистон Республикаси Сув 
хўжалиги вазирлиги жамоаси За-
рафшон ирригация тизимлари 
ҳавза бошқармаси ҳузуридаги 
Мелиоратив экспедиция бошлиғи

Маҳмуд ЮСУПОВнинг
вафоти муносабати билан унинг 
оила аъзолари ва яқинларига 
чуқур ҳамдардлик билдиради.

Хусусан, қурилишдаги 
электр билан боғлиқ ишларда 
эҳтиёткорликни ошириш зарур. 
Масалан, қурилишга вақтинча-
лик электр симларини тортиш 
учун изоляция қилинмаган 
симлар маҳкам тирговуч ёки 
тросларга илинади. Электр 
сими иш жойидан 2,5 метр, 
ўтиш жойларидан 3 метр, ўтиш 
йўлларидан 6 метр баландлик-
да бўлиши керак. Ер, пол ёки 
қоп ламадан 2,5 метр балан-
дликда бўлган электр кабель 
ва симлар шикастланишдан 
ҳимоя ланган бўлиши лозим. 
Электр пайванд лаш ва газ 
алангаси билан боғлиқ ишлар 
бажариладиган жой ёнғин ўчи-
риш воситалари билан таъ-
минланган бўлиши ва атрофи 
5 метргача ёнувчан моддалар, 
10 метргача портлаш хавфи 
юқори бўлган модда ва ускуна-
лар, шу жумладан газ баллон-
лари ва газ генераторларидан 
бўшатилиши керак. Иш тугаши 
билан электр тармоқлар, электр 
асбоб-ускуна ва қурилишдаги 
бошқа электр истеъмолчилар, 
шу жумладан маиший хоналар 
токдан узиб қўйилиши керак, 
электр энергиясини ўчириш 
марказлашган бўлиши лозим.

Қурилиш меъёрларининг 
бузилиши кўнгилсиз ҳодиса-
лар, аксар ҳолларда инсонлар 
ҳаётига жиддий хавф туғди-
риши мумкин. Яратувчанлик 
йўлида ўзларининг беминнат 
ҳиссаларини қўшаётган қури-
лиш ишчи-хизматчилари иш жа-
раёнида хавфсизлик ва ёнғин 
хавфсизлиги қоидаларига риоя 
қилишлари билан ўзларининг 
хавфсизликларини, оила аъ-
золарининг хотиржамлигини 
таъминлаган бўладилар.

Санжар САИДМУРОДОВ,
Сергели тумани ФВБ НТБ 

бошлиғи, капитан.

ЈУРИЛИШНИ 
ХОТИРЖАМ 
ТУГАТИНГ!

Албатта, қурилиш-
монтаж ишлари 

ёнғин хавфсизлиги 
қоидалари мувофиқ 
ташкиллаштирилиши 

керак.

 Эълон

2020 йил 26 мартда Қоби-
лов Муроджон Махмуджон ўғли 
номига берилган №22-05/1179 
рақамли давлат далолатнома-
си йўқолганлиги сабабли бекор 
қилинади.


